KHUTBAH JUMAAT

“MENERUSKAN PENGHAYATAN RAMADAN”
(14 Mei 2021M/ 2 Syawal 1442H)

Kaum muslimin yang dirahmati Allah,

Marilah kita bersama-sama meningkatkan ketakwaan kepada Allah
Subhanahu wata’ala dengan menunaikan segala perintah-Nya dan
meninggalkan segala larangan-Nya. Semoga kita beroleh kejayaan,
kebahagiaan dan keselamatan di dunia dan di akhirat. Pada hari ini,
khatib ingin mengajak sidang Jumaat sekalian untuk sama-sama
menghayati khutbah yang bertajuk : ‘Meneruskan Penghayatan

Ramadan’.

Kaum muslimin yang dirahmati Allah,

Ramadan yang telah berlalu pastinya meninggalkan seribu satu

kenangan terindah dalam diri kita semua. Masih terasa lagi
keindahan kita berpuasa di siang hari dan bertarawih di malamnya
pula. Ditambah lagi dengan amalan tadarus al-Quran, giamullail
dan lain-lain lagi. Semuanya dilaksanakan dengan penuh
kesungguhan dan pada masa yang sama mematuhi ketetapan
pihak berkuasa bagi mengekang penularan pandemik Covid 19.

ltulah keistimewaan Ramadan berbanding bulan-bulan lain.

Perasaan sedih meninggalkan Ramadan dan harapan untuk
bertemu lagi dengan Ramadan pada tahun hadapan merupakan
fitrah jiwa orang yang cintakan amal soleh sepertimana dinyatakan
oleh Ibnu Rajab al-Hanbali rahimahullah di dalam kitabnya Lato'if

al-Ma’arif Fi Ma Li al-Mawasimi Min Wazoif;

Telah berkata sebahagian as-salaf (generasi awal Islam),: “Dulu
para sahabat, selama enam bulan sebelum datang Ramadan,
mereka berdoa agar Allah mempertemukan mereka dengan bulan
Ramadan. Kemudian, selama enam bulan sesudah Ramadan,
mereka berdoa agar Allah menerima amal mereka di bulan

Ramadan yang lalu.”

Justeru, marilah kita semua bermuhasabah tentang kedudukan kita
hari ini. Sewajarnya semangat dan kesungguhan kita dalam
mentaati perintah Allah dan memperbaiki diri sepanjang Ramadan
yang lalu diteruskan. ltulah matlamat Ramadan yang sebenarnya

untuk membentuk seorang insan yang bertagwa.



Kaum muslimin yang dirahmati Allah,
Bagaimanakah caranya untuk kita dapat terus istigamah dan

beramal soleh? Maka, antara caranya ialah :

Pertama : Sentiasalah memperbaharui niat dengan ikhlas dalam
setiap amalan yang kita lakukan. Mengapakah semangat kita lebih
hebat untuk beramal soleh pada bulan Ramadan berbanding
dengan keadaan kita di bulan yang lain? Adakah kita beramal
hanya kerana di sebabkan oleh bulan Ramadan? Sekiranya amal
soleh yang kita lakukan ikhlas kerana Allah subhanahu wata’ala,
sepatutnya segala kebaikan tersebut kita kekalkan dan laksanakan
sepanjang masa dalam kehidupan kita. Oleh itu, sucikanlah hati kita
dengan sentiasa mengikhlaskan niat dalam setiap amal dan

pekerjaan yang kita lakukan.

Kedua : Perbanyakkanlah doa kepada Allah subhanahu wata’ala
agar kita dikurniakan kekuatan untuk melakukan amal soleh dan
dijauhkan daripada terpengaruh dengan godaan iblis dan syaitan
yang sentiasa menghasut ke arah kemaksiatan. Rasulullah
sallallahu alaihi wasallam sering berdoa seperti yang diriwayatkan

daripada Shahar bin Haushab radiallahu anhu:

Maksudnya: Wahai Tuhan vyang membolak-balikkan hati,
teguhkanlah hati ku di atas agama-Mul.

(Hadis riwayat Imam at-Tirmizi)



Ketiga : Berusahalah mencari sahabat yang suka melakukan
kebaikan. Teman yang baik sangat penting dalam proses
perubahan diri kerana mereka akan sentiasa mengajak kita
melakukan kebaikan bahkan menegur kesalahan dan dosa yang

kita lakukan.

Keempat : Hayatilah sirah nabi dan kehidupan para sahabat
Rasulullah sallallahu alaihi wasallam. Walaupun ada dalam
kalangan sahabat nabi sallallahu alaihi wasallam dijamin syurga,
namun anugerah yang dikurniakan Allah subhanahu wata’ala itu
tidak menjadikan mereka bermalas-malasan atau berehat di rumah
bahkan mereka tetap bersungguh-sungguh beramal dan sentiasa

bertaubat kepada Allah subhanahu wata’ala.

Kelima : Mulakanlah amal soleh secara berperingkat-peringkat,
tetapi berterusan. Bermula dengan jumlah yang sedikit kepada
jumlah yang banyak ataupun bermula dari peringkat yang rendah
hingga ke peringkat yang tinggi secara perlahan-lahan dan
berterusan. Sayyidatina Aisyah radiallahu anha meriwayatkan

bahawa Rasulullah sallallahu alaihi wasallam bersabda:

Maksudnya: Amalan yang paling disukai oleh Allah subhanahu
wata’ala ialah amalan yang berterusan walaupun sedikit.

(Hadis riwayat Imam Muslim)



Mulakanlah amalan membaca al-Quran dengan jumlah yang sedikit
dan ringan. Begitu juga amalan puasa sunat, mulakanlah dengan
puasa 6 hari di bulan Syawal terlebih dahulu dan puasa sunat pada
hari Isnin dan juga Khamis. Lakukanlah secara berterusan tanpa
jemu sehingga akhirnya kita dapat melazimi segala ibadah tersebut

dengan lebih banyak lagi.

Kaum muslimin yang dirahmati Allah,
Mengakhiri khutbah pada kali ini, khatib menyeru dan mengajak
seluruh umat Islam untuk sama-sama menghayati beberapa

pengajaran berikut sebagai pedoman hidup kita :

Pertama : Umat Islam hendaklah beramal dengan penuh
keikhlasan kerana ia merupakan syarat suatu amal itu diterima oleh

Allah subhanahu wata’ala.

Kedua : Umat Islam hendaklah meneruskan segala amal soleh

yang telah dikerjakan sepanjang bulan Ramadan.

Ketiga : Umat Islam hendaklah memperkukuhkan hubungan

silaturrahim dan ukhuwwah antara sesama Muslim.

Akhirnya, marilah kita bersama-sama menghayati firman Allah

Subhanahu wata’ala dalam surah al-Hasyr, ayat 18 :



Maksudnya : Wahai orang yang beriman! Bertagwalah kepada
Allah (dengan mengerjakan suruhan-Nya dan meninggalkan
larangan-Nya); dan hendaklah tiap-tiap diri melihat dan
memerhatikan apa yang ia telah sediakan (dari amal-amalnya)
untuk hari esok (hari Akhirat). Dan (sekali lagi diingatkan):
bertagwalah kepada Allah, Sesungguhnya Allah amat meliputi

pengetahuannya akan segala yang kamu kerjakan.

Ge a3 Ly 3T A5 ru\us;ﬁ\drﬁj W‘& agle
Rl 3h ) s v,<,/¢j S V,§>J\ ;mj <Y
Skds ;,<33 d clall A kil s oI Jgil sl
15305 2 LN oy Gaitlly oldedlls Galedd

BRI S RSP



KHUTBAH JUMAAT KEDUA

@ ~ e 0/9 o/g /£ b e Zor ‘L °/ ‘1‘ °/
QYL Y O Agdl Ll LS heS 105 ) Jesdl Ll Jasdl
~ .L/ 4 25 Z - oW q‘,/c ¥ o % < o ~ - P
el gl a0 1A8ss UL O agaly (A RN 8053

~ ~ | w
et %0 -0 £ /0;/ £ /// @ - 8 T Y 1~ X oo o///y/
M 1« T o oofc. ) 2 ﬁ// - {'{ G . /‘b {Q‘?’ > <\~ -4 ° -
A J6 03k I i G5 A 18 ) Se (A
. d

og/ ° P T c & _ _ _ - . g~ 1.7
oo Tyl Zadl G (T Je bylas saiem iy AT 5 S

w
z - o e s

S ‘ ! ERY ‘ ] - ]

\.I-I/ "/ P ‘5 e

|

C

4

|

~ e 0 P ° _ ° ° _ ° .0. P o
LY olaially sty oldndlly Godndl] sl Sl
< o /// % - /‘.‘ /20/ °

- 56 Uy leeddl Elmes 05 xe &L LeleaNle o3
L“Sjp "j /)-Q . v ~"¥-9 ~ £ /jﬁ v-e-"j
o

RUIESEN

Ya Allah, ampunilah dosa-dosa dan kesalahan kami, ibubapa kami,
ahli keluarga dan guru-guru kami. Limpahkanlah kesejahteraan,
kedamaian dan kebahagiaan kepada kami semua dalam kehidupan

di dunia dan di akhirat.

Ya Allah ! Ya Rahman ! Ya Rahim! Berikanlah taufig dan hidayat-
Mu kepada kami semua dan juga kepada pemimpin-pemimpin
Negara kami, khasnya kepada Seri Paduka Baginda Yang di-
Pertuan Agong Malaysia, dan juga pemimpin-pemimpin negeri
kami, khususnya Tuan Yang Terutama Yang di-Pertua Negeri

Sarawak.



Ya Allah, Ya Dzal Jalali Wal Ikram! Kabulkanlah doa kami.
Terimalah segala amal ibadah dan ketaatan kami kepada-Mu. Ya
Allah, perkukuhkanlah peribadi kami dan umat Islam seluruhnya
dan perteguhkanlah perpaduan dan kesatuan hati kami.
Limpahkanlah ke atas kami nikmat kesihatan dan keafiatan.
Kurniakanlah kesembuhan kepada mereka yang diuji dengan
penyakit-penyakit dan bebaskanlah negara kami daripada segala
perkara yang tidak diingini dan wabak penyakit, khususnya wabak
COVID 19.

